
 SECTION 1:  OROMO 
   
 Safe, Smart and Healthy 

Keys to Success in Your 
New Home 

VO: Nagaa, Bareedina fi Fayyaa 
VO: Mana keessan haaraatti jireenyi 
keessan milkaa’inaa akka ta’uuf 

 SECTION 1: Medical Care and 
Health Insurance 

VO: Tajaajila Waldhaansaa fi Inshuraansii 
Fayyaa 

 Video Audio 
  VO: Maatii baqataa sadiitu jireenya 

Ameerikaatti baraa jiru. Tokko-tokkoon 
maatii waa’ee sirna waldhaansaa biyyatti 
odeeffannoo argatanii tajaajila fayyaa 
argachuuf maal gochu akka qaban baru. 

2 Doctors Office 1 
 
 

VO: Aadde Liin waa’ee Tajaajila Fayyaa 
Bu’uraa yookaan Ingiliffaan Primary Care
barani jiru. Kunis,fayyaa dhabdee yookaan 
haala fayyaa ke baruuf bilbilaan haakiimii 
kee beellamte dhaquu jechuuudha. 
 
Aadde Liin, intalli saanii fayyaa taatuyyuu, 
haala fayyaa ishee hubachuuf haakimiitti 
geessuu. 

3 Doctor 1 SYNC: “Come back and see me in one 
year.” 

4 Mr. Adam at home; calls doctor VO: Obbo Adam fayyaan itti-hindhaga’amu. 
Kanaaf, hatattamaan, haakimii bira dhaquu 
fedhan. Biiroon haakimii isaan yeroo hunda 
dhaqan Sambata fi Dilbata akkasumas 
halkan-halkan hin banamu. 



5  VO: Obbo Adam ka’anii  Tajaajila Fayyaa 
Hatattamaa yookaan Ingilifaan Urgent Care 
dhaqu. Tajaajilli fayyaa hatattamaa yeroo 
hunda banamaa dha. Osoo hin beellamiin 
dhaquun ni danda’ama. Obbo Adam 
kulkula yookaan faalama gurraa qabu. 
Qoricha, akka itti ajajameef, sirriitti 
fudhachuu qabu. 

6 Doctor 2 SYNC: “You will feel better in a few days.” 
7 Ba family at home 

 
VO: Aadde Baan utuu nyaata qopheessanii 
harka isaanii akka hamaatti waan of-muran 
fakkaata. 
Abbaa manaa isaanii, harka Aadde Baan 
fooxaadhaan maranii konkolaataadhaan 
Kutaa Hatattamaa hoospitaalaatti geessu. 

8 Mr. Ba  SYNC: “My wife has cut her hand.” 
9 Mrs. Li on phone 

 
VO: Gaafa Aadde Liin Tajaajila Gargarsa 
Duraa biiroo haakiimiitti bilbilanii beellamu.
Dhibee tasaaf Primary Care hin dhaqani.  
Aadde Liin waan Ingiliffaa hin beekneef 
Biiroon haakiimii nama bilbila irraan afaan 
hiikuuf barbaadaaf. 

10 Li’s arrive at Doctors Office 1 
 

VO: Beellamni sii kennamnaan, utuu
yeroon beellama keetii hinga’iin daqiiqaa 
kudha shan dura achitti argamuu qabda. 
Kaardii inshuraansii kee fi kaffaltii si irraa 
eegamu of-harkatti qabaadhu dhaqi. 



11 Mrs. Li on phone 
 

VO: Yoo beellama sii kennametti argamuu 
hin dandeessu ta’e duraan mana 
hakiimtichaatti bilbiltee beellamicha haquu 
yookaan guyyaa biraatti dabarsuu 
dandeessa.  
Yoo osoo hin bilbilin beellama keetti 
argamu dhabde tajaajila dhabde sanaaf si 
kaffalchiisuu danda’u. 

12 Patient/Doctor VO: Aadde Liin intala isaanii ilaalchisuuf 
haakimii fayyaa dhuunfaa ishetti geessan. 
Haakiimii kun “Primary Care Doctor” 
Jedhamee beekama. 
Gaafa waan akka utaalloo, qufaa fi 
dhukkubbiin xixinnoon sitti dhagaa’amu 
haakiimii fayyaa idileetti bilbiliiti beellama 
qabsiifadhu. 

13 Urgent Care clinic 
 

VO: Obbo Adam kiliiniika  Tajaajila Fayyaa 
Hatattamaa ka’anii dhaqan. Iddoo kana kan 
dhaqan dhukkubbiin cimaan waldhaansa 
hatattamaa barbaadu sa’aatii hojii eeguu 
kan hin dandeenye yoo nama qabe dha.
Waan akka kulkula gurraa, micciirama 
koronyoo fa’iif. 



14 Emergency Room 
 Patient/Doctor 
911 flashes onscreen 
 

VO: Obbo Baan haadha manaa isaanii 
kutaa hatattamaa hospitaalaatti kan isaan 
geessan waan madaan harka isaanii hamaa 
ta’ee akka malee dhiigaa tureef. 
  
Kutaa hatattamaa kan ati dhaqxu yoo 
lubbuun kee balaa hamaarra argamte 
dha. Kunis kan akka cita onnee, dhiigu-
sammuu-keessaa, aasmaa, gubachuu 
yookaan muramuu hamaa jechuu dha. 
 
Yoo hospitaala dhaquu hin dandeessu ta’e 
lakoobsa sagal-tokko-tokkotti /911/ bilbiliiti 
ambulaansii gaafadhu. Kutaa hatattamaatti 
dhukkubbii xixinnodhaaf hin dhaqiin. 

15 ER Doctor  SYNC: “This cut needed stitches, but it will 
heal in a few weeks.” 

16 Doctors office 1 
 Li and daughter with interpreter 
 
 

VO: Gaafa hakiimii bira dhaqxu ogeessa 
afaan hiiku qabaachuuf mirga qabda. 
Ogeessi kun waan ati jettu Ingiliffaatti, waan 
hakiimii fi narsiin jedhan hunda afaan 
keetiitti hiika. Kunis akka wal-hubachuun 
guutuun jiraatuuf gargaara.  
 
Ogeessa afaan hiiku dhiyeessuun 
ittigaafatama hakiimtichaa yokan kan 
hospitaalaati. Nama afaan hiiku gaafachuun 
horii dabalataa si hin baasisu. 



17  Hakiimiin Aadde Lii, haala fayyaa intala 
saanii qorachuuf ogeessa afaan hiikuu 
dhiyeessan. Ogeessi kun afaan 
hiikuudhaan Aadde Lii akka isaan rakkina 
fayyaa intala isaanii sirritti hubatan 
gargaaree jira. 
 
Fira yookaan hiriyaa ke hakiimii biratti 
afaan hin-hiiksisin! Hojiin afaan-hiikuu 
ogeessa afaan leenji’een ta’uu qaba 
 
Ijoollee afaan hiiksisuunis hin-hayyamamu 
 
Gaafa hakiimii haaraatti bilbiltanii 
beellamtan nama afaan keessanitti afaan 
hiiku akka isin barbaachisu sirritti ibsaafi. 

18 Nurse with language selection card SYNC: “Point to your language and we will 
get you an interpreter.” 

19 Financial/Insurance meeting at doctor’s 
office 
 
 

VO: Gaafa hakiimii bira dhaqxan, qooda 
keessan hamma tokko kaffaluu qabdu. Yo 
inshuraansii qabaattaniyyuu gatii 
wal’dhaanamuu keessaa hamma tokko ofii 
kaffaluu qabdu. 

20  Beellama keessanitti yeroodhaan 
argamuun murteessaa dha. Kun isinii hin 
danda’amu taanaan sa’aatii digdamii 
afuriin dura bilbiltanii beellama keessan 
haquu yookaan jijjiiruu qabdu.  

21 Waiting at bus stop VO: Aadde Liin intala isaanii biiroo hakiimitti 
yeroodhaan ga’uudhaaf geejibaaf yeroo 
hammam akka barbaachisu yaada keessa 
kaa’anii dafanii manaa ba’u. 



22  Mrs. Li collects medical records into 
file folder 

VO: Waraqaa haakiimii biraa kanaan dura 
argattan hunda fudhaa dhaqaa. Waraqaa 
haakiimi kanaan duraa galmee keessa 
bakka gaarii, akka gaaritti kaawwadhaa. 
Gara fuulduraatti gaafa kaardi keessan 
baqattummaa irraa gara jiraataa 
dhaabbataatti jijjirtan galmee kana isin 
gaafatu waan ta’eef. 
 
Galmeen achi keessan kun, talaallii, 
ilaalamuu akkasumas wal’dhaanamuu
gurguddaa kanaan dura godhattan hunda
of keessa qabachuu qaba. 

23 Doctor SYNC: “Do you have your medical records 
with you?” 

24 Refugee health screening forms 
 
Civil Surgeon giving TB test 
 
 

VO: Istaatasii baqattummaa irraa jijiiruuf 
qorannoon fayyaa fi wallaanamuun si 
barbaachisan garri caalaan tola isiniif 
kennamu. Qorannoon duraa Qorachuu
Fayyaa Baqataati. 
 
Gaafa istaatasii kee gara jiraataa 
dhaabbataatti jijiiruu barbaaddu, galmee 
kanaan dura qorannoo fayyaa fi 
wal’dhaansa fudhachuu kee kan 
mirkaneessu yoo dhabde hakiimii talaallii fi 
qorannoo siif godhutti deebitee kaffalu
qabda. 



25 Resettlement Office  
 Caseworker reviews file while on 
phone 
 
 

VO: Gaafa Obbo Adam magaalaa teessoo 
saani haaraa ga’an, hojjetaa Ejensii 
Qubsiisa Baqataa dhimma isaanii ilaalutu 
hakiimii biraatti beellama fuudheefi 
adeemsa Qorannoo Fayyaa Baqataa 
jalqabsiise.  
 
Qorannoon kun, rakkina fayyaa kan hojii 
yookaan barnoota kee danquu qabaachuuf 
dhiisuu kee addaan baasa. Jireenyi kee
Ameerikaa keessatti akka milkaa’u fedhii 
keenya. Atis hojii gaarii argatte ijoolleen 
kees akka mana-barnoota gaarii argatan 
feena. Yoo ati fi maatin kee nidhibamtu ta’e, 
atis hojjettee guddachuun kee, ijoolleen 
kees sirriitti barachuun rakkisaa ta’a. 

26 Doctors Office  
 Mr. Adam shows medical records to 
doctor and nurse 

VO: Obbo Adam galmee fayyaa saanii 
biiroo hakiimiitti geessanii jiru. Galmee 
fayyaa kee cufa biyyaa fidde hakiimiitti 
agarsiisuun carraa kee gara fuulduraatiif 
baayyee murteessaa dha 
 
Dhukkuba fi rakkina fayyaa kan biraa kan 
amma si rakkisaa jiru akkasumas 
dhukkubaa fi oppireeshinii utuu biyya 
Ameerikaanii hin dhufin dura godhatte
haakiimii kee beeksisuu qabda. 



27 Child getting lead test 
 

VO: Qorannoon Fayyaa Baqataa qorannoo, 
lilmee fi talaallii baayyee of keessaa qaba.  
 
Qorannoon murteessaan tokko ijoollee
irratti kan adeemsifamu, yookiin qorannoo
sibiila rasaasaa isa duraa booda yaadatte 
mucaa kee ji’a sadiitti lammaffaa qorachiisu 
qabda. Mucaa kee haala gaariitti eeguuf 
hakiimin bu’aa qorannoo lachuu beekuu 
qaba. 

28  Gaafa namni guddaa fi ijoolleen, fakeenyaaf 
halluu yookaan biyyoo sibiila kana qabu 
liiqimsan, liidiitti saaxilamanii miidhamuu
danda’u.  
 
Gar-malee baayyee xinnoo ta’us liidiin
karaa afuuraa, itti bu’uudhan, liqimsuudhan 
qaama namaa yoo seene diigama sammuu, 
dadhabina ooksijiinii fudhachuu dhiigaa, 
dhukkubbii irree fi humnaa akkasumas 
rakkinoota fayyaa ciccimoo namatti fiduu
danda’a. 

29 Child gets second lead test Al lamaffaa dhiiga mucaa kee qorachiisuun 
dhugumaan fayyaatti deebi’uusaa waan 
mirkaneessuuf murteessaa ta’u saa 
yaadadhu. 



30 Doctors office 2 
 Blood test, Skin test, X-ray 
Nurse gives container to Mr. Adam; he 
returns with stool sample 
 
 

VO: Sagantaa Qorannoo Fayyaa Baqataatti 
guutummaan guutuutti qooda fudhachuun 
murteessaa dha. Gaafa narsiin naamunaa 
bobbaa yookaan sagaraadhaaf qodaa sitti 
kennitu qajeelfama sitti kennamu sirriitti 
hordofuun kee barbaachisaa dha.  
 
Qoranoon bobbaa yookaan sagaraa 
maxxantoota yookaan jermii addaddaa 
qabachu fi dhiisu ke mirkaneesssuf. 
Maxxantootni siif matii kee dhukkubsuu 
danda’u. 

31 Doctor gives referral document to 
patient, so he can go a specialist. 
 
 

Hakiimin yookaan narsin dhukkubsataa 
ta’uu kee fi wal’dhaansi dabalataa si 
barbaachisuu isaa yo argan Riifaraalii sitti 
kennuu malu. Kun jechuun, wal’dhaansa 
dabalataa akka ati argattu hakiimi biraatti si 
ergu jechuu dha. 
 
Gargaarsa rakkina ijaa, gurraa fi kan ilkaanii 
ati qabdu hiikee fayyaa kee argachuuf 
beellama sitti kennamu kanatti dhaquun 
baayyee barbaachisaa dha.  

32  Mr. Adam enters Doctors office 3 
 

VO: Beelamootni akkasii beellama itti-
aanaan jedhamu. Bellama itti-aanaattis 
waraqaa inshuraansii kee yadattee fiduu 
qabda. 

33 Receptionist on camera: SYNC: “Do you have your health insurance 
card?” 



34 Doctors office 3 
 

VO: Qorannoo Fayyaa Baqataatiif kaffaluun 
sirraa hin-eegamu. Qoratamuun eegumsa 
fayyaa kaan hundi garuu qarshii si baasisu.
Yoo waraqaa inshuraansii fayyaa 
mootummaa yookaan waraqaa inshuraansii 
fayyaa bakka hojii keetii qabaatte gatiin ati 
baaftu xiqqaachuu danda’a. 

35  VO: Obbo Adam ergii biyya Ameerikaa 
dhufan ji’a sadii qofa. Hamma ammaatti 
waraqaa inshuraansii fayyaa mootummaatti 
fayyadamaa jiru.  
  
Waraqaan inshuraansii fayyaa mootummaa, 
baqataa taatee Ameerikaatti godaantee ji’a 
saddeet duraa duwwaatiif si tajaajila. Ji’a 
saddeettan duraa booda, keessattuu 
ijoollee yoo qabaatte, waraqaa inshuraansii 
fayyaa mootummaa qabachuu malta. 

36 Office Conference room 
 Mr. Ba receives benefit card 
 
 Mrs. Ba gets folder with insurance info 
 

VO: Obbo Baa fi haati manaa isaanii ergi 
Ameerikaa dhufan waggaa tokko caalaniiru 
waan ta’ef waraqaa inshuraansii fayyaa 
mootummaa amma hin qaban. Lachan 
isaanii kubbaaniyaawwan inshuraansii 
fayyaa hojjetaaf kennan keessatti hojii 
qabatanii jiru.  
Waraqaan inshuraansii fayyaa mootummaa 
siif hin- kennamu taanaan hojii inshuraansii 
fayyaa sii kennisiisu argachuu yaaluu 
qabda. 



37 Looks in phone book for a doctor 
 

Yoo waraqaa inshuraansii fayyaa kamiinuu
hin qabdu ta’e haakiimii gatii xinnoodhaan si 
wallaanu argachuu qabda. Hojjetaa dhimma 
kee ilaalu tartiiba maqaa kiliinikoota gatii 
xiqqon nama tajaajilan gaafadhu.  
 
Waraqaa inshuraansii fayyaa malee 
haakiimii bira dhaquun gatii guddaa si 
baasisuu danda’a. Herrega hakiimtichi 
gaafatu cufa kaffaluun sirraa eegamas. 
 
Herrega ati akkasitti gaafatamte yoo kaffalu 
dhabaatte, egereetti konkolaataa yookiin 
mana bitachuun sitti cima ta’a.  

38 Obstetrician or Gynecologist consults 
with patient 
 
 

VO: Aadde Lii fi Aadde Baan hakiimii 
gadameessaa fi ulfaa bira dhaqu. 
Dubartootni yeroo bayyee ogeessota fayyaa 
dubartii biratti ergamuu danda’u.  
 

Haakimonni kun gaafa yeroo ulfaa 
kunuunsa da’umsa-duraa barbaachisu 
kennuudhaan si gargaaruu danda’u. 
Nagaadhaan mucaa fayyaqabeessa da’uuf
si gargaaruu jechuu dha.  
 
Mucaa in godhatta taanaan kun baay’ee 
barbaachisaa dha.  

39  Haakiimotni kun gaaffii fayyaa dubartiin 
qofa qabdu kan akka rakkina dhiiga 
ji’aa/xurii laguu fi dhaabachuu xurii 
laguu/dhiiga ji’aa irratti nama gargaaru. 



40  2nd Doctor consults with patient Ogeessonni fayyaa kunii fi haakimotni fi 
narsonni kan biroon karoora maatii irratti si 
gorsuu danda’u.Barbaachisummaan karoora 
maatii, gaafa ati fedha qabdu qofa ulfooftee 
ijoollee hamma ati barbaaddu qofa da’uu si 
dandeessisuu isaati. 

41
* 

 Aadde Liin ijoollee lama qofa da’uu waan 
murteessaniif gorsa haakiimii isaaniirraa
fudhachaa karoora maatiitti gargaaramaa 
jiru. 
 
Ijoollee meeqa akka ati deessu murtoon kan 
keeti! Ijoolleen kee waggaa meeqa-
meeqaan akka dhalattus murtoo fi 
filannoon kanuma keeti. 
Gaafuma odeffannoo waa’ee karoora maatii 
si barbaachisu hakiimii kee yookiin narsii 
keetii waliin mari’adhu.  

42 Mother and daughter talk with doctor 
and nurse 

VO: Haakiimii biroon ijoollee kee haakiimii-
ijoolleetti erguu mala. Kun nama 
wal’dhaansa dhukkuba ijoolleetti leenjii 
argate dha. 
 
Ijoolleen kee deddeebi’anii haakiimii 
ijoolleedhaan ilaalamuun akka isaan cimanii 
guddina gaarii godhatan gargaara. 

43  Gaafa mucaa keessan yeroo duraatiif 
hakiimii ijoolleetti geessitan galmee fayyaa 
isaa fuutanii dhaquu hin dagatiinaa. 



44 Doctors office 6 
 Mr. Ba with new doctor 
 
 

VO: Obbo Baan dhukkuba qorxomsaa 
yookaan dhibee humna-lafee isaaniitif 
dhuunfaadhaan hakiimii biratti deddeebi’u. 
Dhukkuba yeroo dheeraa turuuf hakiimii kan
biraatti ergamuu dandeessa. 
 
Dhukkubni yeroo dheraadhaaf turu ta’ee 
waan akka dhiibbaa - dhiigaa- ol ka’aa, 
dhukkuba- sukkaaraa fi dhukkuba lafee ti. 
Dhukkubootni akkasii idileedhaan 
hakiimiidhaan ilaalamuu qabu. 
 
Dhukkuba yeroo dheeraadhaaf turu yoo
qabaatte dhuunfaadhaan haakiimii kee bira 
dhaqxee haala inni itti jiru ilaalchisuun 
murteessaa dha 
 

45  Waanti ati nyaattee dhugdu, qorichi ati 
fudhatus dhiibbaa gaarii yookiin hamaa 
sirraan ga’an qabu. 
Vitaaminii, qoricha baala adda addaa irraa 
qophaa’e, qoricha aadaas dabalatee waan 
ati nyaattee dhugdu cufa hakiimii keetti 
himuu qabda 
 
Alkoolii dhuguu, tamboo xuuxuu kee fi,
hammam akka ati dhugduu fi xuuxxus yo 
haakiimin beeke caalaa si gargaaruu
danda’a.  

46 Doctor on camera SYNC: “Tell me about your diet. What do 
you eat and drink regularly?” 



 

47 Doctors office 7 
 
Mr. Ba at home not sleeping, arguing 
with family 
 
 

VO: Cinqii fi dhiphuu mataa kee fi yaada 
kee keessa jiruuf hakiimii mari’achiisuun 
wannuma jiru. Waa’ee gaddaaf cinqii ofii 
namatti himachuu barbaaduun waan nama 
qaanessu miti. 
  
Rakkinni kanaan dura dabarsite si biraa 
hafuu diduu danda’a. Rakkinni kee ammas 
irriba si dhowwee, abjuu hamaa sitti fidee 
yookaan walitti-dhufeenya namaa wajjin 
qabdu si jalaa jeequu danda’a. Yoo wanti 
akkasii si mudataa jira ta’e ogeessa rakkina 
dhiphina sammuu fayyisu gafachuutu mala. 

48 Doctors office 7 
 
Mr. Ba talks with counselor. 

Yaadannoon waan darbe fi abjuun hamaan, 
aariin cimaanii fi gaabbiin akkasumas irriba 
dhabuun deddeebi’ee sitti dhufa yoo ta’e 
gargaarsa ogeessa fayyaa sammuutu si 
barbaachisa ta’a. Kunuunsa akkasii 
ogeessa gorsaa, wal’dhaanaa sammuu 
yookiin hojjetaa hawaasaa biraa argachuu 
dandeessa. 
 
Hojii kee itti fuftee hojjechuuf gargaarsa 
argachuun murteessaa dha. Gargaarsa 
malee itti fufuun siifis maatii keetiifis 
ulfaataa ta’uu mala. Rakkina dhiphuu 
yaadaa qabaattee gargaarsa gaafachuu 
keetif adabbii kan sirraan ga’us maatii kee 
irraas wanti addaan si baasu hin jiru. 



 SECTION 2: OROMO 
 SECTION 2: Medications and Home 

Remedies 
VO: Qorichaa fi Wal’dhaansa Aadaa  

99 Grocery Store 
Mrs. Li looks at “over the counter” 
medicines on the shelf 
 
 
 
 

VO: Aadde Liin gaafa qoricha suuqii 
yookaan mana qorichaatii bitatan bayyee 
of eeggatu. Qorichi ajaja hakiimii malee 
gurguramu qoricha ‘over the counter’ 
jedhama. 
 
Maqaa qorichaa si barbaachisu yoo
wollaalte yookaan waanti sii hingalle yo 
jiraate ogeessa qorichaa gaafachuu
dandeessa. Ogessa qorichaa jechuun 
nama qoricha ilaalchisee leenjii argate
dha. Kunis, qoricha ajaja haakiimii malee
kennamus ni-haammata. 

100  Aadde Liin, yeroo hundumaa, qajeelfama
qodaa qorichaa irra jiru dubbisanii
hubatu. Kan fudhatanis dhukkuba 
jedhameef qofa.  
Qoricha fudhattu qajeelfama hin
dabarsiin. Waan baayyiftee fudhatteef 
daftee hin fayyitu. 
 
Keessattuu qoricha ijoollee taanaan sirriitti 
qajeelfama isaa dubbisi. Qoricha tokko-
tokko ijoolleen xinneessanii fudhachu 
qabu ta’a. Qoricha akaakuu kan biraa 
fudhachuu qabu ta’a. Yookaan
qarumayyuu qoricha sana fudhachuutu 
irra hin jiru ta’a. 
 
Qorichi ati bittee fudhatte si hin gargaarre 
taanaan dafii haakimii bira dhaqi. 



101  
Doctor writes prescription, hands to Mrs. Li 
 
Mrs. Li leaves doctor’s office with 
prescription in her hand 

VO: Yeroo kaan, Aadde Liin haakiimii bira 
dhaqanii ajaja qorichaa fudhatu. Ajaji 
qorichaa ajaja mana qorichatti agarsiisanii 
qoricha dhibee kee argame sanaaf ittiin 
bitanidha. Qoricha kan biraa ati 
fudhachaa jirtu hunda haakiimicha si 
ilaalutti himuu hin dagatiin. Qoricha ajaja 
haakimii malee fudhachaa jirta yoo ta’es
kan aadaas taanaan itti himuu hin dhiisiin. 

102  Qoricha tokko-tokko waraqaa ajaja 
haakiimii malee sitti hin gurguran. 
Waraqaan ajaja qorichaa ergi sitti 
kennamee booda, kaardii insuraansii kee 
yookaan waraqaa beenyaa kee fudhatte 
mana qorichaa dhaqxa.  
 
Qoricha siif ajajame argachuuf kaffaltiin ati 
gootu jiraachuus, dhiisuus ni danda’a.  
Kana kan murteessu akaakuu inshuraansi 
keetiiti. 



103 Doctors office 1: nurse 
 
 
 
 

-  

VO: Gorsa yookaan qajeelfama haakiimii 
fi ogeessi qorichaa sii kennaniin
abboomamuun guddisee barbaachisaa
dha. Yoo qajeelfamni isaan siif kennan sii 
hin galle ta’e, deddeebisii gaafadhu 
yookaan nama afaan siif hiiku gaafadhu. 
 
Qoricha hamma siif ajajame osoo itti hin 
dabaliin osoo irraa hin-qisaasiinyookaan 
hanqisiin fudhadhu. Sa’aatii sitti 
himametti fudhadhu. Gidduutti utuu wal 
irraa hin kutiin guyyaa yookaan torban 
hamma sitti himametti itti fuftee
fudhachuu qabda. 
 
Qoricha siif ajajame firaafis ta’e hiriyaaf 
yoomiyyu hin-kennin. Qoricha kan 
fudhachuu qabu namticha qorichichi 
ajajameef qofa. 

104 Mr. Ba at home, feels bad from the 
medicine 
 
 

VO: Yoo qorichi fudhatte fayyaa sijeeqee, 
sitti toluu dhiisee yookaan qaamni 
aleerjikiidhaan si dheekkame yookaan si 
ori’e, qorichicha fudhachuu itti dhiisiiti 
rakkina jiru hatattamaan hakiimii keetti 
beeksisi. 
 
Fakkeenyaaf, qorichicha fudhachuun yoo 
hafuura si dhowwe, dhukkubbiin 
qomaa sitti dhaga’ame, qaamni shif si 
jedhe yookaan jeeqamu garaachaa sitti 
fide rakkina alerjiikii ta’uu mala waan ta’ef 
hatattamaan hakiimii keetti beeksisi.  



105  Kan sii ajajame antibayootiksii yookaan
qoricha farra-jarmii yoo ta’e; gidduutti 
fooyyeen yoo sitti dhaga’ameyyuu hamma 
inni dhumutti fudhachuu qabda. 
Antibaayootiksii sitti kenname osoo wal-
irraa hinkutiin, sa’aatii isaa eegdee,
hamma inni dhumutti biraa hafuu yookaan
addaan kutuu hin qabdu. 

106 Mrs. Ba removes medicine from suitcase 
 
 

Antibayootiksii haakiimiin kee siif ajaje 
qofa fudhu. Antibaayootiksii firri yookaan
hiriyaan biyya kan biraa irraa sii fide 
yoomiyyuu taanaan hin fudhatiin. Qoricha 
antibaayootiksii sirriitti yoo itti fayyadamte 
malee atis, ijoolleen kees caalaa 
dhukkubsachuu dandeessu, deebitee 
fayyudhaafis yeroo dheeraa fudhachuu 
danda’a.   

107  
 
Mr. Adam checks calendar, to make sure he 
keeps taking tuberculosis medicine for the 
entire scheduled time. 

Yoo qoricha dhukkuba naqarsaa 
yookaan tiibii ittisu yookaan kan fayyisu 
sii ajajani, yeroo fudhatiinsa isaa eegdee
hamma inni dhumutti fudhachuu qabda. 
Yeroo baayyee qorichi dhukkuba 
naqarsaa ji’a sagaliif kennama. Qoricha 
kana hunda fudhachuu dhiisanii addaan 
kutuun balaa guddaadhaaf nama saaxila. 
 

Qoricha naqarsaa siif ajajame yeroo isaa 
eegdee fixuu dhiisuun hayyama biyya 
keessaa seeraan turtee adeemsa jiraataa 
dhaabbataa biyyattii yookaan lammii 
biyyattii ta’uu si jalaa gufachiisuu mala. 



108 Doctors office 3 nurse: SYNC: “Do not use medicine that is old or 
expired. Look at the date on the bottle. It 
will show a Month/Day/Year. If today is 
after that date, throw the medicine in the 
garbage.” 

109 Mr. Adam at home, on phone 
 
 

VO: Yo qorichi ajaja malee bitatte yokin 
qorichi aadaa manatti fudhattu si gargaaru 
dide haakiimii bira dhaquu qabda. 
 
Qoricha yeroo dheeraadhaaf fudhachuu
qabda taanaan, gaafa qorichi si-harka jiru 
gara dhumuu ga’u, dabalattee bitachuu
qabda. Kun Ingiliffaadhaan “riifiil” 
jedhama: kunis bitatani isa barbaachisu 
deebisanii guuttachuu jechuu dha  

110 Mr. Adam drives car to pharmacy 
 
 

Haakiimii keetti bilbiltee akka inni 
farmaasiitti bilbilee ajaja qorichaa itti siif 
dabarsu gochuu dandeessa. Yoo dursite 
faarmaasiitti bilbiltee himatte qorichicha 
qopheessanii si eeguu danda’u. Akkasitti 
kallattiidhaan faarmaasii dhaqxee 
qorichicha fudhachuu dandeessa. 
Farmaasi gaafa dhaqxu waraqaa 
inshuraansii kee of harkaa hin dhabiin.  

111  Gaaf tokko-tokko gatiin qorichaa 
inshuraansii mootummaa yookaan
inshuraansii haaraa hojii keetiin argatteen 
kaffalamuu ni danda’a. Gatii qoricha kan
biraa, keessattuu qoricha ajaja-haakiimii-
malee gurguramu, ofii kaffalachu qabda 
ta’a.  



 

112 Mrs. Li on phone, talks to the nurse at her 
daughter’s school 

VO: Intalli Aadde Liin mana barnootaatti 
antibaayootiksii ajajameef fudhachuu 
waan qabduuf, Aadde Liin narsii mana 
barnootaatti bilbilanii beeksisu.  

113  Mucaan keessan yoo qoricha mana 
barnootaa fuutee dhaquu qabdi ta’e narsii 
achii beeksisu qabdu. Ingiliffaan isin 
rakkisa yoo ta’e, manni barnootaa, akka 
narsii kallattiidhan haasofsiiftaniif, nama 
afaan hiiku isiniif dhiyeessa.  
 
Mucaan keessan qoricha narsiin hin
beekne yoomiyyuu mana barnootaatti 
geessuu hin qabdu. 

114   
Mrs. Li reads, measures medicine 

VO: Aadde Liin qoricha intalli ishee 
fudhattu eegannoodhaan sirritti safartee
itti kenniti. Qaamni ijoollee hamma qaama 
nama ga’eessaa hin-ga’u waan ta’eef, 
qorrichi isaan fudhatanis hamma kan 
nama guddaa hin ta’u. 
 

Qoricha ijjoolleetti kennuudhaaf 
qajeelfama haakiimii eeggannoodhaan 
hordofaa! 
 

Daa’immanii fi ijoollee dhalattuutti akka itti 
qoricha kennan narsii gaafadhaati irraa 
baradhaa. 



 SECTION 3: Oromo 
 SECTION 3: Substance Use/Abuse 

 Waan araada yookiin suusii nama 
qabsiisu (alkoolii, diraagi seeraa-alaa 
fi tamboo) fudhachuu yookiin gar-
malee fudhachuu 

92 Corner bar  
 Ba and Adam enter bar and order a drink 
 
 Bartender asks for identification 
 
 
. 

VO: Obbo Ba fi Obbo Adam darbee 
darbee hojii booda wal arganii biiraa 
dhuguu jaalatu. Alkoolii ilaalchisee seera 
biyya Ameerikaa baranii jiru. Biyya 
Ameerikaa keessatti dhugaatii alkoolii 
qabu dhuguuf nama umurii waggaa 
digdami tokkoo ol ta’uu qabda. 
Umuriin Obbo Ba fi Obbo Adam waggaa 
21 oli. Garuu kana mirkaneessuuf 
waraqaa eenyummaa of harkaa 
qabaachuu qabu.  

93 Police car, arresting drunk driver Dhugaatii alkoolii qabu dhugdee 
makiinaa konkolaachisuun balaaf si 
saaxiluu alatti seera cabsuu ta’a. Kanaaf
jecha, alkoolii dhugnaan konkolaachisuu
dhiisuu wayya.  
 

Alkoolii dhugdee yookiin qoricha sammuu 
hadoochaa/ yookaan diraagii biraa 
fudhattee osoo konkolaachiftu yoo 
qabamte hayyamni biyya kana keessa 
jiraachuu si dandeessisu si irraa 
fudhatamee biyyaa ari’amuu dandeessa. 

94  Qorichi tokko tokko si dadhabsiisee 
irriba sitti fiduu akka danda’u hubadhu. 
Qoricha akkasii fudhattee jirta taanaan 
hin konkolaachisiin. Keessattuu, qoricha 
dhukkubbii (fi kan akka mataa 
bowwuu, utaalloo fi qufaaf) kennamu
fudhattee alkoolii itti dhuguun balaaf si 
saaxila.  



 

95 Photos of illegal drugs, narcotics VO: Waan araada yookaan suusii 
qabsiisee nama macheessu kan akka 
mariyuwaanaa, hashiishii, kokeeyiinii 
fi heroyiinii fudhachun Ameerikaa 
keessatti seeraan dhowwaa dha. Waan 
akkasii fudhachuun yookiin gurguruun 
hayyama Ameerikaa keessa jiraachuu si 
dandeessisu si irraa fudhachiisee biyyaa 
ari’amuuf si saaxila. 

96  
 Jimaan Ameerikaa keessatti seeraan 

dhorkamaa dha. Jimaa qama’uu fi 
gurguruun hayyama biyya kana keessa 
jiraachuu si dandeessisu si irraa 
fudhachiisee biyyaa si baasisuu danda’a. 
Waantonni araada nama qabsiisan kan
biroon, waantoota uumamaa, biqiltoota 
dabalatee, Ameerikaa keessatti 
fayyadamuun dhorkaa ta’uu danda’a. 
Fayyadamuun dhorkaa ta’u fi dhiisuu isaa 
dura gaafadhuuti hubadhu. 

97  VO: Tamboo fi sigaaraa xuuxuun 
Ameerikaa keessatti ni hayyamama. 
(Garuu bakka tokko tokkotti, gamoowwan 
yookiin fooqii gara-caalu keessatti 
xuuxuun dhorkaa dha. Aarri tamboo,
fayyaa abbaa xuuxu sana qofa osoo hin
taane, fayyaa maatii isaa akkasumas 
fayyaa warra mana sanatti galan hunda 
balleessa. Kunis, aara tamboo namicha 
xuuxu sanaa waan somba saanitti 
fudhataniif. 

98 Doctors office 3 nurse SYNC: “Tobacco and cigarettes cause cancer. Tobacco is bad for 
the health of your family—including your children, if you smoke 
around them. Breathing the smoke from your cigarettes can cause 
them respiratory problems, asthma, and cancer.” 



 SECTION 4:  Oromo 
 Family Issues and Domestic 

Violence 
VO: Dubbii Maatii fi Roorroo mana keessaa 

87  
 

VO: Seerri biyya Ameerikaa tokko-tokko seera 
biyya dhalootaa kee wajjin wal fakkaachuu 
dhiisuu danda’a. 
Akka seera Ameerikaatti dhiirri fi dubartiin 
mirga walqixxee ykn mirga wal qixaa qabu.  
Ameerikaa keessatti roorroon mana-keessaa 
dhorkaa qaba yookiin seeraa-ala.  
 
Roorroo mana keessaa jechuun gaafa namni 
tokko nama biraa humna qaamaatiin, karaa 
saalaatin, arrabaan yookaan humna 
maallaqaatin miidhu, akka malee fayyadamu, 
itti roorrisee humnaan to’achuu yaalu jechuu 
dha.  
 
Kun, umurii osoo hin-ilaaliin, maatii gidduu 
yookiin warra walitti-dhufeenya dhiyoo qaban 
gidduu mul’achuu danda’a. Namoota walii-
wajjin jiran gidduu yookaan warra qopha qopha
jiraatan gidduuttis mul’achuu danda’a. Warra 
haariiroon isaanii raawwates gidduu ta’uu
danda’a. Roorroon mana keessaa nama 
dhibba-tokko keessaa harka sagaltamii-shan 
kan miidhu dubartoota. 



88 Police officer on camera 
 
 
 

SYNC: “It is illegal for men to abuse their 
wives, sisters, daughters or mothers in 
America. 
 
VO: Ameerikaa keessatti dhiirri mirga dubartii 
dhiibuu hin qabu. Ameerikaa keessatti dhiirri 
mirga hadha-manaa isaa qunnamtii saalaatif 
dirqisiisuu hinqabu. Namni haadha-manaa 
isaa qunnamtii saalaatif dirqisiise seera cabse 
jedhamee dirqisiisanii-gudeeduudhan 
seeraan itti gaafatama. 
Ameerikaa keessatti dhiirrii haadha-manaa 
tokko caalaa fuudhuu hin-danda’u. Namni 
haadha-manaa tokkoo ol fuudhe seeraan itti 
gaafatama. 

89  VO: Isteetii Ohaayoo keessatti dubartiin gaaffii 
quunnamtii salaatif walii-galuudhaaf umurii 
waggaa kudha-ja’aa ol ta’uu qabdi. Dhiirrii 
dubartii umurii waggaa kudha ja’aa gadii wajjin 
qunnamtii-saalaa qabaachuun dhorkaa dha. 
Seeroota kana haala kamiinuu cabsuun 
hayyama biyya kana keessa jiraachuu nama 
dhabsiisee ari’amuudhaaf nama saaxila. 



90 911 
National Domestic Violence Hotline 
1-800-799-7233 
Ohio Legal Services 
1-866-529-6446 
 
 

Yoo sitti yookaan nama ati beektutti, dhiiras 
ta’e dubartii, ga’essas ta’e ijoollee, dhiibbaan 
ga’aa jira ta’e lakkoobsa 9-1-1-tti bilbiluudhaan 
dhiibbaa kana poolisiitti gabaasu dandeessa. 
Yoo, roorroo irraa kan ka’e mana kee keessatti 
sodaan sitti dhaga’amaa jira ta’e National 
Domestic Violence Hotline (Tajaajila 
Biyyoolessaa Dhiibbaa Mana-Keessaa)tti 
lakkoobsa bilbilaa 1-800-799-7233tti halkanis, 
guyyaas bilbiltee argachuu dandeessa. 
Tajaajilli kun dhiibbaa sirra ga’u irraa bakka 
dhokataa ta’etti si kaa’ee gorsa siif kennuu 
danda’a.  
Ohio Legal Services yookaan Dhaaba 
Gorsaa Seeraa Ohayootti lakkoobsa bilbilaa 
1-866-529-6446tti bilbiluudhan gorsa seeraa 
argachu nidandeessa.  
Bilbila kanaa olitti kenname hundumaatti gatii 
tolaatiin bilbiluu dandeessa. 



 

91  VO: Ohayoo keessatti sagantaan ijoollee 
gargaaru baayyeetu jira: Jarris: 
 
Head Start: Kun sagantaa ijoollee umurii 
waggaa 3 hamma 6tiif ta’ee ‘preschool’ 
yookaan oolmaa daa’immanitti. 
 
WIC jechuun Afaan Oromootiin Dubartoota-
Daa’imman-Ijoollee jechuu dha. Sagantaan 
kuni akka maatileen nyaata ga’aa qabaatanii
hin-rakkanneef, nyaata kennaa yookaan bittaa 
nyaataa mijeessaaf.  
 
Medicaid jechuun inshuraansii 
mootummaadhaan kanfalamee tajaajila fayyaa 
kan kennu dha. 
 
Help Me Grow kan jedhamu ijoollee dhalattu 
hamma umurii waggaa sadiitti akka isaan 
guddina gaarii qabaatan tajaajila kenna.  
 
Hojjettaa dhimma kee ilaaluu, gara dhaabbilee 
kanaa olitti akka si ergu gaafachuu dandeessa.



 SECTION 5: Oromo 
 SECTION 5: Personal Hygiene VO: Qulqullina Dhuunfaa 
49 Li family at home 

 
VO: Aadde Liin qulqullina dhuunfaa 
eeggachuun hammam barbaachisaa akka ta’e 
beekanii jiru. Qulqullinni dhuunfaa fayyaa 
maatii keetif baayyee barbaachisaa dha. 
Ilkaan rigattee, qaamaa dhiqattee, uffata hin 
miiccattu taanaan dhibeen sitti deddeebiti. 
Aadde Liin hojii saanitti intalli isaaniis 
barnootatti milkaa’ina argachuuf qulqullinni 
dhuunfaa murteessaa akka ta’e ni beeku. 

50 Mrs. Li and daughters brush 
teeth, use dental floss 

Aadde Lii fi intalli isaanii afaanii fi ilkaan 
isaaniitif kunuunsa addaa godhu. Ilkaan, 
buruushii fi qoricha ilkaaniitiin ganamas ta’e 
galgala osoo hin ciisiin rigachuun baayyee 
barbaachisaa dha.  
Fardii yookaan guyyaa guyyaan ilkaan hin
rigattu taanaan, si jalaa tortoree si 
dhukkubsuu danda’a. Kanarra darbees sittii
harca’uu danda’a. 

51 Mrs. Li on camera SYNC: “Did you brush your teeth Maya?” 
52 Ba home 

 
 

VO: Obbo Baan, waa’ee jarmoota furri 
keessatti argaman, waan baratan qabu. Furrii
fi gorora, yookaan ancufa kee keessatti jarmii
nama dhukkubsu danda’uutu argama. 
Kanaafuu, yoomiyyu bakka argite maratti hin
tuttufiin.Obbo Baan tuttufuun akka jarmii 
facaasee namootatti dhukkuba dabarsuu
beekanii jiru. Kana malees biyya Ameerikaa 
keessatti tuttufuun akka addagummaatti waan 
ilaalamuuf irraa of qusatu. 



53 Mr. Ba coughs, sneezes 
 
 

Quqqufa’uun jarmoota faffacaasa. Gaafa si 
qufaasisu afaan dura waa qabuun baayyee 
barbaachisaa dha.  
 
Yoo barbaachise, Obbo Baan harkee uffata 
isaanitti yookaan ciqilee isaanii keessatti 
qufa’u. Garuu, utuu mahaarraba waraqataa
Kiliineks jedhamu keessatti qufa’an wayya. 
Kiliineksi maarraba fayyadamaniii gatani dha.
Obbo Baan barruu harka isaanii keessatti hin
qufa’an. Kunis, waan tuqan hundi jarmiin 
waan faalamuuf dha. 

54  Mr. Ba blows nose, uses 
Kleenex to wipe his nose. 

Yoo Obbo Baan furrii yaa’e waraqaa Kilineeksi 
funyaanitti qabanii itti furrifatu. Kiliineeksi
mahaarraba waraqataa kan itti fayyadamanii 
gatani dha. Harkaan furrifachuun yookaan 
shamiziitti furrifachuun waan nama qaanessu
dha. 

55 Ba home 
 
 
 
 
 Washing hands after coughing – 
show soap and water 
 

VO: Obbo Baan harka dhiqachuun hammam 
barbachisaa akka ta’es hubatanii jiru. 
Gaafuma mahaarraba waraqataatti qufa’an 
yookaan gaafuma furritti bu’an dhaqanii harka 
bishaanii fi saamuunadhaan dhiqatu. 
 
Faffaca’uu jarmii too’achuufis ta’e dhukkubas 
ofirraa fi ijoollee ofii irraa ittisuuf guyyaa 
guutuu harka ammaa-amma dhiqachuun 
baayyee barbaachisaa dha. 

56  Bakka bishaanii fi saamunaa gaafa manaa 
ba’anii fagaatanii deemani,  bakka bishaanii fi 
saamunaan salphaatti hin-argamne, dibata
harkaan-haxaa’an kan alkoolii of-keessaa 
qabu bitachuun ni danda’ama. Dibanni 
akkasiis nama gargaara. 



57 Toilet, baby diaper being 
changed, sitting down to eat 
 
 
 
 fingernail trimming 

Namni hundumtuu ergi mana-usootti 
fayyadame akkasumas hulbaa yookaan erbee
daa’immanii ergii jijjiiree booda harka 
dhiqachuu qaba. Nyaata utuu hin-nyaatiin 
dura harka dhiqachuun dirqama.  
 

Qeensa gabaabsanii qoratanii xurii qeensa 
jala jiru haxaa’uunis nama gargaara. Xuriin 
qeensa jala jiru jarmii dhukkubaa namatti 
dabarsuu danda’a. 

58 Adam home 
 
 Mr. Adam prepares for shower 
 
 
 
 Uses deodorant 

VO: Harka ammaa-amma dhiqachuun alatti, 
qaama guutuu dhiqachuunis baayyee 
barbaachisa. Karaan salphaansaa kana ittiin 
godhan yeroo mara qaama dhiqachuu Obbo 
Adam hubatanii jiru. 
 

Obbo Adam fardii ganama osoo hojii hin
dhaqiin qaama dhiqatu. Qaama isaanii 
saamunaadhaan, rifeensa isaanii immoo 
shaampuudhan dhiqatu.  
 

Ergii qaama dhiqatan booda bobaa isaaniitti 
diyodoraantii yookaan waan xiraa dafqaa 
dhowwu naqatu. Isaan bakka hojii saanitti, 
ijoolleen saanis mana-barnootaatti milkaa’ina 
argachuuf nafa isaanii qulqullinaan eeganii 
foolii dafqaa balleessuun barbaachisaa dha. 



59 Mrs. Ba in store, looking at 
feminine hygiene products 
 
 

VO: Aadde Lii fi Aadde Baan waa’ee 
hoomisha fayyaa dubartiin Ameerikaa itti 
gargaaramtu baranii jiru. Waan fayyaa 
dubartootaa eeguu, kan al-tokko itti 
fayyadamanii gatan kan akka tampoon, 
moodesii fi paanti-laayiner mana qorichaatii 
yookaan mana giroosarii naannoo manaatii 
bitatanii dhimma itti ba’u.  
Foolii hamaa fi dhibamuu irraa ooluudhaaf 
jecha, yeroo hunda homishoota kana jijijiiruun 
ni-barbaachisa.  

60 Li home 
 Puts clothes in washing machine 
 Folds clean clothes 
 
 

VO: Qaama kee qulqullumaan eegdee foolii 
hamaa balleessuudhaaf, uffata fi afata kee 
yeroo-yeroodhaan miiccachuun barbaachisaa 
dha.  
Aadde Liin ofiis intalli isaaniis uffanni-
qaamatti-aanu guyyaa tokkoof qofa uffatamee 
jijjiiramuu isaa mirkaneessuu. Guyyaa 
guyyaadhaan uffata-keessaa jijjiratu jechuu 
dha. 
 
Ijoollee fi ga’eessi hundumtuu guyya-
guyyaadhan uffata-keessaa qulqulluu 
jijjiirachuu qabu.  
Ijoolleen gaafa manaa baatu uffata-keessaa 
uffachu qabdi. Ijoolleen mana-usoo dhaquu 
hin beekne diyaapperiin yookaan erbeen 
fincaanii itti kaa’amuu qaba. 



61   
 Changes socks 
 Shirts and pants in closet 

VO: Aadde Liin kaalsiin aluma tokko 
uffatamee akka miicamu barbaadu. Maatiin
isaanii hundumtuu guyyaa-guyyaadhaan akka 
kaalsii miicamaa kaa’atan mirkaneessu 
 
Shamizii fi uffanni morma fi bobaatti bu’u utuu
hin miicamiin guyyaa tokko fi lama caalaa 
uffatamu hin qabu. Surreen yookaan kofonni 
utuu hin miicamiin guyyaa lama fi sadii caalaa 
uffatamuu danda’u.  

62  Changes sheets in master 
bedroom 

VO: Akkuma kana, Aadde Liin ansoolaa siree 
saanii fi kan ijoollee isaanii jijjiiru. Firaasha 
isaaniitti yeroo hunda ansoolaa uwwisu. 
Ansoolaan, yoo xiqqaate, torban lama-lamaan 
miicamee jijjiiramuu qaba. 

63  
 Changes sheets in children's 
bedroom 
 
 

Yoo intalli isaanii akka tasaa osoo hin beekiin 
irriba keessa siree irratti fincoofte yookaan 
hagde, ansoolaan battala miicamuu qaba. 
 
Qaamni ijoollee xixinnoo halkan guutuu 
fincaan akka qabachuu hin dandeenye, Aadde 
Liin ni beeku. Siree irratti fincoofte jedhanii 
mucaa saaniitti hi-aaranis, itti hin
dheekkamanis. Sababni saas, rakinni akkasii 
uumaa ijoollee xixinnoo ta’ee, yommuu 
guddatan kan badu ta’uu isaa waan beekaniif. 



64 Washing machine and 
Laundromat  
 
 

Maashiniin miiccaa uffataa manuma fi mi’a 
manaa wajjin kireeffamuu danda’a. Kanaa 
achi mana lawundaritti argachuu dandeessu. 
Mashiinii kanatti fayyadamuun salphaa ta’eetu 
hojii uffata fi afata miiccuu ni salphisiisa. 
 
Mashiinii miiccaa uffataa yoo manaa qabaatte 
malee alatti miiccisiifte qoorsisiifta taanaan 
qarshii gatii miiccaa fudhatte dhaquu qabda. 

66 Office worker on camera SYNC: “The restroom is down the hall and on 
the left.” 

65  Mr. Adam walks down the hall 
at a school 

VO: Kutaan-usoo manneen biyya 
Ameerikaanii isa Obbo Adam biyyattii beekan 
irraa adda. Hojii fi barnootatti milkaa’ina 
qabaachuuf kutaa-usotti sirritti fayyadamuu 
beekuun murteessaa dha.  

67 Public bathroom 
 Mr. Adam flushing toilet 
 
Second sentence must coincide 
with a “No” graphic onscreen. 
 

VO: Obbo Adam, akka sagaraan isaanii 
guutummaatti qodaa usoo keessa bu’uuf 
jecha, qodicha irra taa’anii hagu. Qodaa 
usoorra quuphanuun sirrii miti!  
 
Gaafa Obbo Adam kutaa-usootti fayyadamanii
fixatan qabannoo yookaan batonii bishaaniitti 
bu’anii akka gadi lolla’amu godhu. Gaafuma
kutaa-usoo dhimma baatu hunda bishaan 
gadi lola’uu qabda. 



68 .. universal “no” symbol (red 
barred circle) 
 
 
Mr. Adam washes hands in sink 

Qodaa-usootti kan naqamee gadi lolla’amu 
fincaan, udaanif waraqaa mana usoo qofa. 
 
Fooxaa waraqaa yookaan waan akka naapi 
kiinii, moodesi fi tampooni fa’aa qodaa usootti 
gadi naqanii kan gadi lolla’an miti  
 
Qodaan mana usoo kan keessatti waa 
miiccan miti. Obbo Adam yeroo hundumaa 
ergii mana usootti dhimma ba’an yaadatanii 
harka dhiqatu. 

69 Public bathroom 2 
 
 Mrs. Ba enters bathroom 
 Uses towel to wash feet 
 

VO: Obbo Baa fi haati-manaa isaanii gaafa 
dulatani bakka dhiqannaatti warra kaan akka 
hinjeeqne of-eeggannoo barbaachisu cufa 
godhu. Gaafa manaa alatti miila dhiqachun si 
barbaachise miila kee qodaa harka itti 
dhiqatan keessa ol-fuutee kaa’u mannaa yoo
taawelii yookaan fooxaa jiidhaadhaan miilla 
haxaa’atte wayya.  

70  
 Wipes up water with towel 

Ameerikaa keessatti, keessattuu mana 
qulqullinaa ummataa keessatti, miilla ol 
fuudhanii qodaa harkaa keessatti miiccachuun 
addagummaa guddaa dha. 
Yoo qodaa harka itti dhiqatan keessatti miila 
dhiqachuun dirqii ta’e, bishaan qodaa dhiqaa 
harkaa fi lafa irratti faca’e haxaa’uu qabda. 

71  Mrs. Li at home on phone; 
checks daughter’s scalp 
 
 

VO: Aadde Liin akka ijoolleen rakkina 
injiraanii qaban, mana-barnootaa intala 
isaanii irraa odeeffannoo argatan. Aadde Liin 
dabbasaa intala saanii ergii hubatanii ilaalanii 
booda injiraan mataa isheetti jiru balleessuuf 
gorsa kennamef hojii irra oolchan. 



 

72 Buys shampoo at pharmacy Shaampuu kanaaf hojjetame injiraan mataa fi
dabbasaa intalattii irra jiru ajjeesu bituun 
barbaachisaa ta’e. Kana malees uffata fi afata 
mana keessa jiru hundumaa bishaan 
gubaadhaan miicuun barbaachisaa ta’ee 
argame.  

74 Pharmacist SYNC: “This product will get rid of any of the 
eggs the lice may have laid —otherwise, they 
can come right back again.” 

73  Ashangulliitii carqii irraa hojjetamte miiccuun 
waan hin danda’amnef torban lamaaf 
feestaalii pilaastikii qilleensa hin qabne 
keessatti tursuun barbaachisaa dha. Akkasitti
anqaaquu injiraan horgoggee keessatti buufte 
ajjeesuun ni-danda’ama. 

VO: Eegumsa qulqullina nyaataa fi qulqullina manaa 

75  Li family washes hands VO: Fayyaan maatii isaanii hammam dubbii rogaa 
yookaan barbaachisaa akka ta’e Aadde Liin ni hubatu. 
Yoo maatii keessaa namni dhukkubsate Aadde Liin 
hojii dhaquu hin danda’an. Yoo intalli saanii 
dhukkubsatte mana barnootaa dhaquu hin dandeessu. 
Bakka hojiitti, manatti yookaan mana barnootaatti 
fayyaa ofii eeguudhaaf harka bishaani fi saamunaan 
ammaa-amma dhiqachuun akka barbaachisu Adde 
Liin sirritti hubatu. 

76 Doctors office 1 Nurse SYNC: “Wash your hands regularly, especially after 
you’ve used the bathroom and before you sit down to 
eat.” 

77  Mr. Li uses kitchen faucet to fill 
water glass, drinks 
 
 
 
 
Children fill a glass from 
bathroom faucet and drink water. 

VO: Biyya Ameerikaa, bishaanuma bombaa fuula fi 
harka ittiin dhiqatan yoo dhugan fayyaa namaa hin 
miidhu. Bishaan qaruuratti samsame yookaan 
ashagame bituun barbaachisaa miti jechuu dha. 
Bishaan bombaa mana-abiddaas ta’e mana usoo 
dhuguun ni danda’ama. 
 
Yo ijoolleen ke bishaan bombaa dhugan ilkaan saani 
ni-jabeessa, urachuu ilkaanii irraas ni-baraaramu.  

78 Ba family prepares, eats food 
 
 

VO: Obbo Baan nyaata sirriitti yoo qabuu dhabaatan, 
isaanis haati-manaa isaaniis, akka gar-malee 
dhukkubsatan ni-beeku. Yo nyaata harkumaan 
nyaatteyyuu, nyaata yookaan ittoo fal’aanan baasun 
dirqama. Akkasittiin, jarmiin yookaan daddabarsitun 
dhibee harka kee irraa gara nama biraatti hin darbu. 

79  Family eats at kitchen table Maatiin Obbo Ba nyaata saanii lafa irra utuu hinta’in 
xarapheezzaatti nyaatu. Akkasittiin, nyaati isaanii jarmii 
lafarra jirun hinfaalamu. Carraan dhukkubsachuu ni-
xiqqaata jechuu dha.  



80  Put grocery items away inside 
kitchen cupboards 
 
 Put eggs, milk etc. in 
refrigerator 

Gaafa warri Baa nyaata manatti fidatan sirritti ol-
kaa’amuu isa ni mirkaneessu. Waanti akka otongoraa 
yookaan bolooqqe fi ruuzii lafarra oso hinta’in dulaaba 
keessa kaa’amu qaba. 
 
Anqaaqun yookaan buphaan, dadhaan, itittuu fi foon 
firiijii ykn cabballeessaa keessa ol-kaa’amuu qaba. 
 

81  
Raw meat on cutting board 
Washing hands 
 

Foon dheedhii, kuduraa fi adii-loonii mummuruuf tokko 
tokkoon isaaniitiif gabatee fi haaduu qulqulluu adda-
addaan fayyadamuu qabda.  
 
Foon dheedhiin dhukkuba akka malee sitti fiduu ni 
danda’a. Foon dheedhiitti ergi buutee booda harka 
dhiqachuu hin dagatiin. 
 
Aadde Baan, dhukkuba ittisuuf jecha, nyaata isaanii 
cufa hamma inni sirriitti bilchaatutti danfisu. Hambaa 
qadaadanii firiijii keessa kaa’u. 

82 She discards old food from the 
refrigerator. 
 
 
Throws food into the trash. 

Warri mana Obbo Baa nyaati cabballeessaa isaanii 
kessa jiru hammam akka ture ni-hordofu. Nyaati yeroo 
dheeraa ture samee yookiin badee fayyaa namaa 
hubuu ni danda’a. Hambaan nyaataa guyyaa sadii 
yookaan afur keessatti nyaatamuu qaba 
 
Pakeejii nyaataa irratti guyyaan hanga nyaati kun 
nyaatamuu danda’u yookaan “expiration date” tu irratti 
barreeffama. Nyaata guyyaan itti darbe nyaachuun 
dhukkubaaf nama saaxila. Expiration date ji’a, guyyaa 
fi waggaa akka kanatti hima: 
 
Nyaati bubbule fi kan guyyaan isaa itti darbe haraatti 
gatamuu qaba. 



83 Adam home 
 
 Places garbage into trash can 
inside apartment 
 
 Takes garbage outside, places in 
dumpster 
 
 

VO: Haati manaa Obbo Adam haraa mana isaanii 
keessaa fardii gadi-baasu. Haraan mana keessa 
kuufame waan ajaa’uuf mana keessatti hin tursan.  
 
Mana abiddaa yookaan kushinaa keessatti haraa 
tursuun hantuutni fi ilbiifni akka wal horan godha. 
Kunis maatii dhukkubaaf saaxila. 
 
Warri mana Adam, fardii yookaan guyyaa cufa haraa 
mana isaanii feestaalii pilaastikitti naqanii alatti, bakka 
haraan itti gatamutti kaa’u. 

84 Mrs. Adam cleans apartment 
  
 
 

Mana kee keessa fayyaa qabaattee jiraachuuf fardii 
yookan guyyaa mara haraa gadi guurtee qulqulleessuu 
qabda. Aadde Adam kutaa mana isaanii cufa 
sagantaadhaan qulqulleessu. 
 

 Kushinaa fi kutaa-usoo qoricha farra-jarmii fi 
bishaaniin miicu. 

 Bakka dhiqaa-qodaa fi bakka irratti waa 
qopheessanitti jarmiin akka hin-horreef qorsa 
yookaan qoricha farra jarmiitiin miicu  

 Cabballeessaa yookaan firiijii keessaa fi alaan 
haxaa’anii lafas sirriitti ni haxaa’u  

 Akka jarmiin bakka tokkoo gara bakka biraatti hin 
daddarbine eggannoo ni godhu. Fakeenyaaf, 
erbee yookaan ispoonjii ittiin kutaa-usoo yookiin 
lafa qulqulleessaniin xarapheezzaa yookiin mi’a 
kushiinaa kamiyyuu hin qulqulleessan. 

 Afaa lafaa yookaan sigaajjaa hartuu eletiriikiitiin 
qulleessu 

 Fooxaa, ansoolaa, uffata boraatii, erbee 
xarapheezzaa fi erbee lafaa akkasumas uffata 
cufa idileedhaan mashiinii miicaa uffataatti miiccu



 

85 Mrs. Li prepares vegetables in 
kitchen 
 
 

VO: Aadde Liin nyaata fayyaa namaa kennu filachuun 
isaani fi ijoollee isaanii hammam akka fayyadu baranii 
jiru. Ameerikaa keessatti nyaata fayyaaf hin gargaarre 
nyaatanii akka malee furdachuun salphaadha. Maatiin 
warra Lii kana waan beekaniif, kuduraa fi muduraa 
baayyisanii waan akka dinnichaa, ruuzii, paastaa fa’aa 
xinneessanii nyaatu. Ashaboo, zayiita, sukkaaraa fi 
dadhaa guddisanii nyaachuu irraa baayyee of qusatu. 

86 Sodas, with red universal “no” 
graphic over them. 
 Mom helps daughter get water 
to drink 

Akkasumas ijoolleen isaanii lallaafaa fi dhugaatii 
sukkaara qabu baayyiftee akka hin-dhugne eeggatu. 
Waanti akkasii ilkaan ijoollee ni balleessa. Sukkaara 
mannaa, osoo bishaan dhugan filama. Baasiin isaas 
hammanuma ni xiqqaata. 



 

 SECTION 7: [INSERT LANGUAGE NAME HERE] 
 Closing Oromo 
115*  

 
Maatiin baqattootaa sadeen kuni, 
waa’ee jireenya Ameerikaa, biyya 
isaanii ishii haaraa, waan baayyee 
baranii jiru.  
 
Akka itti fayyaa isaanii eeggatan, 
gaafa dhukkubsatan waan gochuu
qaban akkasumas seera biyya 
Ameerikaa akka itti kabajan baranii 
jiru. Tarii, seerri biyya isaanii durii fi 
seerri Ameerikaa hamma tokko 
walfakkaachuu dhiisuu danda’a. 

116 Caseworker at desk, answering phone 
 
 

Yoo gaaffii qabaatte yookiin yoo
odeeffannoo dabalataa argachuu feete 
hojjetaa dhimma kee yookin hojjetaa 
faayilii kee hordofu quuunamuu ni 
dandeessa 
 

Biyyi kun harka ballifattee si simatti. 
Baga nagaan dhufte siin jechaa 
jireenyi kee haaraan biyya Ameerikaa 
keessatti kan tasgabbii, bu’aa 
qabeessaa fi kan gammachuu siif
maatii keetiif akka taatu hawwiti. 

